
Sidang Jumaat Tetamu Rumah Allah, 

Saya berpesan kepada diri saya dan menyeru sidang 

Jumaat yang dikasihi sekalian, marilah sama-sama kita 

meningkatkan ketakwaan kepada Allah SWT dengan 

bersungguh-sungguh melaksanakan segala perintah-

Nya dan meninggalkan segala larangan-Nya. Mudah-

mudahan kehidupan kita mendapat keberkatan di 

dunia dan di akhirat. Khutbah hari ini akan 

membicarakan tajuk: Mengubah Seni Tidur. 

 

Sidang Jumaat Yang Dirahmati Allah, 

Semua orang pasti tidur. Namun tidak semua orang 

mengerti dan memahami tujuan tidur itu sendiri. 

Malah ada ketikanya kita tidur pada masa yang tidak 

sepatutnya. Contoh paling dekat ialah tidur Ketika 

khatib membaca khutbah, tidur selepas waktu Asar dan 

tidur selepas solat subuh.  

 

Pada hakikatnya, tidur itu ada seninya dan seni tidur itu 

perlu dipelajari falsafah dan caranya bagi mewujudkan 

kesedaran betapa tidur itu mampu menjana tenaga 

hebat buat sesiapa sahaja sama ada pekerja mahupun 

pelajar. Sesuai dengan firman Allah dalam surah ar-

Rum, ayat 23:                                                                                                                                                                                   

 ِ

ار َٱوََ َلَّي اؤٓكُُمَٱوََ َلنيه  َ َب ت غ  نََم 

ل ه َف َ َض  ََنيَإ َََۦٓ  ََََٰف  َٰتَٖل  قَ لَأََٓك َل َذ  مَٖي  ََي سَ ََو  عُون   ٢٣ََم 
Maksudnya: “Dan di antara tanda-tanda kekuasaan 

Allah ialah tidurmu pada waktu malam dan siang hari 

dan usahamu mencari sebahagian dari kurnia-Nya. 

Sesungguhnya pada yang demikian itu terdapat tanda-

tanda bagi kaum yang mendengar”. 

 

Saudaraku Yang Dimuliakan Allah, 
Untuk apakah kita tidur? Jawapannya bersandarkan 

kepada firman Allah dalam surah an-naba’, ayat 9-10: 

Maksudnya: “Dan Kami jadikan tidur itu bagi kamu 

sebagai satu kerehatan. Dan Kami telah menjadikan 

malam (dengan gelapnya) sebagai pakaian (yang 

melindungi)”. 

 

Maka tidur sememangnya satu fasa bagi merehatkan 

fizikal dan mental selepas seharian bekerja.  

 

Dalam masa yang sama, tidur juga menjadi satu 

ibadah. Rasulullah SAW juga tidur dengan kaedah 

tertentu berlandaskan syariat. Antaranya dengan 

memohon perlindungan dari gangguan dan hasutan 

syaitan. Membaca doa sebelum dan selepas terjaga 

dari tidur. Terus berzikir memuji Allah, mengambil 

wudhu’ dan bersolat tahajjud untuk merungkai belitan 

syaitan ketika manusia itu tidur. Sabda baginda Nabi 

SAW: 

Maksudnya: “Apabila kalian tidur, syaitan membuat 

tiga ikatan di tengkuk kalian. Di setiap ikatan syaitan 

akan mengatakan; “Malam masih Panjang, tidurlah!” 

Jika ia bangun lalu berzikir pada Allah, terlepaslah satu 

ikatan. Kemudian jika ia berwudhu’, terlepas lagi satu 

ikatan berikutnya. Kemudian jika ia mengerjakan solat, 

terlepaslah ikatan terakhir. Di pagi hari ia kan 

bersemangat dan bergembira. Jika tidak dilakukan 

seperti ini, jiwanya jadi kotor dan malas”. (Riwayat al- 

Bukhari) 

 

Sidang Jumaat Yang Dikasihi Allah, 

Tidur awal pada waktu malam dan bangun awal pagi 

amat dituntut. Waktu awal pagi sebelum subuh adalah 

waktu yang amat baik untuk aktiviti minda kerana otak 

manusia segar dan efektif 100 peratus bagi aktiviti 

mengingat, membaca, menulis dan sebagainya. Sesiapa 

sahaja yang berjaya mengubah gaya dan menuruti seni 

syariat tidur dalam Islam, ia akan menjadi orang yang 

berjaya. Sebagai kesimpulan, mesej dan intisari 

khutbah pada hari ini, dapatlah dirumuskan seperti 

berikut: 

 

Pertama: Fahamilah falsafah tidur, hayati ia sebagai 

satu nikmat Ilahi dan berusaha menjadikan tidur 

bernilai ibadah di sisi Allah dengan mengamalkan 

sunnah tidur Nabi SAW. 

 

Kedua: Marilah bermujahadah mengubah seni tidur 

kita. Tidurlah awal dan bangun juga di awal pagi. 

 

Ketiga: Penuhkanlah masa pada awal pagi dengan 

kerja-kerja produktif seperti membaca al-Quran, 

beristighfar, bertahajjud, belajar menulis dan 

sebagainya. 

Maksudnya: “Lambung mereka jauh dari tempat 

tidurnya dan mereka selalu berdoa kepada tuhan 

mereka dengan penuh rasa takut dan harap, serta 

mereka menafkahkan apa-apa rezeki yang Kami 

berikan”. (As-Sajdah: 16) 

Sidang Jumaat Yang Dirahmati Allah, 

Saya berpesan kepada tuan-tuan dan diri saya sendiri, 

supaya bertaqwa kepada Allah SWT dengan mematuhi 

segala perintah-Nya dan menjauhi segala larangan-

Nya. 

 

Pada saat yang penuh barakah ini, marilah kita 

berselawat ke atas Nabi Muhammad SAW sebagai 

melaksanakan perintah Allah SWT dalam surah al-

Ahzab, ayat 56: 

